
Annotatsiya: Ushbu maqolada  xususiy tadbirkorlik 

korxonalarining buxgalteriya hisobini tashkil etishda elektron 

tizimlardan foydalanishning o‘ziga xos xususiyatlarini ko‘rib 

chiqish va ularni takomillashtirish zaruriyatini asoslash, 

buxgalteriya hisobotlarini tuzish va ularni kerakli joylarga 

taqdim etishda elektron tizimlardan foydalanish konsepsiyasini 

takomillashtirish, buxgalteriya hisobotlarini tuzish tartibi va 

uning shakllarini xalqaro standartlar asosida takomillashtirish 

bo‘yicha takliflar ishlab chiqish masalalari ko‘rib chiqilgan.  

Kalit so‘zlar: Xususiy tadbirkorlik, milliy va xalqaro 

standartlar, raqamli iqtisodiyot, hisobotlar dasturiy ta’minotlar, 

raqamli texnologiyalar, buxgalteriya hisobi. 

ОСОБЕННОСТИ БУХГАЛТЕРСКОГО УЧЕТА В 

СФЕРЕ ЧАСТНОГО ПРЕДПРИНИМАТЕЛЬСТВА 

Аннотация: В статье рассматриваются особенности 

использования электронных систем при организации 

бухгалтерского учета в субъектах частного 

предпринимательства и обосновывается необходимость их 

совершенствования, совершенствуется концепция 

использования электронных систем при составлении и 

представлении бухгалтерской отчетности в 

уполномоченные органы, разрабатываются предложения 

по совершенствованию порядка составления бухгалтерской 

отчетности и ее форм на основе международных 

стандартов. 

Ключевые слова: Частное предпринимательство, 

национальные и международные стандарты, цифровая 

экономика, программное обеспечение для формирования 

отчетности, цифровые технологии, бухгалтерский учет. 

SPECIFIC FEATURES OF ACCOUNTING IN 

PRIVATE ENTREPRENEURSHIP 

Abstract: This article examines the specific features of the 

use of electronic systems in the organization of accounting in 

private entrepreneurship enterprises and justifies the need for 

their improvement, improves the concept of using electronic 

systems in the preparation and submission of accounting reports 

to the appropriate places, develops proposals for improving the 

procedure for preparing accounting reports and their forms 

based on international standards. 

Keywords: Private entrepreneurship, national and 

international standards, digital economy, reporting software, 

digital technologies, accounting. 

Kirish:  

Bozor iqtisodiyotining shakllanishi 

va rivojlanishi jarayonida xususiy 

tadbirkorlik subyektlari mamlakat 

iqtisodiyotining eng muhim tarkibiy 

qismlaridan biriga aylandi. Xususiy 

tadbirkorlikning samarali faoliyati esa 

to‘g‘ri tashkil etilgan buxgalteriya hisobi 

bilan bevosita bog‘liq. Hisob tizimi 

korxonaning moliyaviy holati, aktivlar, 

majburiyatlar, daromad va xarajatlar 

to‘g‘risidagi aniq ma’lumotni taqdim 

etadi hamda boshqaruv qarorlarini qabul 

qilishda asos vazifasini bajaradi. Xususiy 

sektorning moslashuvchanligi, kichik 

hajmdagi moliyaviy operatsiyalari va 

o‘ziga xos boshqaruv tizimi buxgalteriya 

hisobini yuritishda ham qator o‘ziga 

xosliklarni yuzaga keltiradi. 

Ushbu mavzuda xususiy 

tadbirkorlik korxonalarida buxgalteriya 

hisobi tamoyillari, uslublari, shuningdek 

ularning yirik korxonalardan farqli 

jihatlari yoritiladi. 

Dunyodagi rivojlanayotgan 

mamlakatlarda xususiy tadbirkorlik 

korxonalarining rivojlanishi, dunyo 

mamlakatlari milliy iqtisodiyotlari 

tarkibining o‘zgarishi, xususan, ijtimoiy 

ishlab chiqarishda kichik biznes va 

xususiy tadbirkorlikning ustuvor 

ahamiyat kasb etishi hamda xo‘jalik 

faoliyatining jadal ijtimoiylashuvi kichik 

korxonalarda buxgalteriya hisobini 

tashkil etishning o‘ziga xos 

xususiyatlarini xarakterlaydi. 

Respublikamizda hozirgi vaqtda 

xususiy tadbirkorlikning jamiyat 

hayotidagi o‘rni ancha mustahkamlandi. 

Hozirgi vaqtda xususiy tadbirkorlik 

korxonalarining umumiy soni 230,0 

mingga, yalpi ichki mahsulotdagi 

salmog‘i 63,0 foizga, iqtisodiyotda band 

bo‘lganlar sonidagi ulushi 75,0 foizga 

yetdi.  

Tahlil va natijalar 

Respublikamizda ijtimoiy-iqtisodiy 

taraqqiyotga erishish uchun raqamli 

iqtisodiyot va barqaror rivojlanish 

tamoyillariga mos keladigan tizimning 

yangi, takomillashgan bosqichiga o‘tish 

bugungi kundagi eng muhim vazifalardan 

hisoblanadi. O‘z navbatida, butun jahon 

iqtisodiyotidagi hozirgi zamonaviy 

taraqqiyot ushbu dolzarb vazifa yangi 

iqtisodiy modelga o‘tish bilan bevosita 

bog‘liqlikda hal etilishini yaqqol 

isbotlamoqda. 

Respublikamiz Prezidenti 

Sh.Mirziyoev yangi O‘zbekistonni barpo 

etishda raqamli iqtisodiyotning o‘rni va 

ahamiyatiga yuksak baho bergan holda 

Respublikamiz Parlamentiga qilgan 

murojaatnomasida shunday degan edi: 

«Iqtisodiyotning barcha sohalarini 

raqamli texnologiyalar asosida 

yangilashni nazarda tutadigan Raqamli 

iqtisodiyot milliy konsepsiyasini ishlab 

chiqishimiz kerak. Shu asosda «Raqamli 

O‘zbekiston - 2030» dasturini hayotga 

tatbiq etishimiz zarur». 

“Albatta, raqamli iqtisodiyotni 

shakllantirish kerakli infratuzilma, ko‘p 

mablag‘ va mehnat resurslarini talab 

etishini juda yaxshi bilamiz. Biroq 

qanchalik qiyin bo‘lmasin, bu ishga 

bugun kirishmasak, qachon kirishamiz? 

Ertaga juda kech bo‘ladi. Shu bois, 

raqamli iqtisodiyotga faol o‘tish – kelgusi 

5 yildagi eng ustuvor vazifalarimizdan 

biri bo‘ladi” deb alohida ta’kidlaganlar. 

Xususiy tadbirkorlik korxonalari 

O‘zbekiston Respublikasi “Xususiy 

tadbirkorlik to‘g‘risida”gi Qonuni, 

“Buxgalteriya hisobi to‘g‘risida”gi 

Qonun, Milliy buxgalteriya standartlari 

(MBS) hamda soliq qonunchiligi asosida 

faoliyat yuritadi. 

Mazkur hujjatlar: 



 

~ 100 ~ www.hcsd.samdu.uz 

ISSN 3030-3672                Inson kapitali va ijtimoiy rivojlanish jurnali 

HCSD             Journal Human capital and social development  

2025 - volume 16, issue 4  Журнал Человеческий капитал и социальное развитие 
- moliyaviy hisobot shakllari 

va ularning tarkibini; 

- hisob yuritishning minimal 

talablarini; 

- soliq hisoboti va moliyaviy 

hisobot o‘rtasidagi bog‘liqlikni; 

- tadbirkorlik subyektlari 

uchun soddalashtirilgan hisob tizimini 

belgilab beradi. 

Kichik va o‘rta biznes subyektlari 

uchun ko‘plab imtiyozlar, 

soddalashtirilgan hisobot shakllari hamda 

onlayn-buxgalteriyadan foydalanish 

imkoniyatlari yaratilgan. 

Shundan kelib chiqib, davlatimizda 

2022-2026 yillarga mo‘ljallangan 

Taraqqiyot strategiyasida raqamli 

iqtisodiyotni asosiy “drayver” sohaga 

aylantirib, uning hajmini kamida 2,5 

baravar oshirishga qaratilgan ishlarni olib 

borish zarur. 

Shuningdek, iqtisodiyotning real 

sektori hamda moliya va bank sohalarida 

ishlab chiqarish va operatsion 

jarayonlarni raqamlashtirish darajasini 

2026 yil yakuniga qadar 70 foizgacha 

oshirish zarur. 

Shu bilan birga dasturiy 

mahsulotlar industriyasi hajmini 5 

baravar, ularning eksportini esa 10 

baravar oshirib, 500 million AQSh 

dollariga yetkazish ta’kidlab o‘tilgan. 

Buxgalteriya ishlarini amalga 

oshirishda 1S:Buxgalteriya dasturiy 

ta’minotini milliy qonunchiligimizga 

moslashtirilishi yoki  BEM dasturiy 

ta’minotlarining ishlab chiqilishi bunga 

yaqqol misol bo‘la oladi. Fikrimizcha, har 

bir xo‘jalik yurituvchi shaxs o‘z faoliyati 

xususiyatidan, salohiyatidan kelib chiqib, 

buxgalteriya hisobini yuritish uchun 

dasturiy ta’minot ishlab chiqishi yoki 

faqatgina o‘zi foydalanadigan dasturiy 

ta’minot sotib olishi mumkin. Ushbu 

holatda savol tug‘iladi: “Buxgalteriya 

hisobini axborot texnologiyalari asosida 

yuritishda buxgalteriya hisobi 

qonunchiligi nuqtai nazaridan qanday 

talablar va chegaralar qo‘yilgan?”  

“Buxgalteriya hisobi to‘g‘risida”gi 

qonunning 1- va 5-moddalarida hisob 

ishlarini tashkil etish hamda hisobot 

tuzish bilan bog‘liq munosabatlar ushbu 

qonun va boshqa qonun hujjatlari bilan 

tartibga solinishi hamda buxgalteriya 

hisobini yuritish qoidalari buxgalteriya 

hisobi standartlari bilan belgilanishi 

ko‘rsatilgan. 

Davlatimiz milliy hisobchilik 

tizimining hozirgi holati xususida fikr 

yuritishdan oldin shuni alohida shuni 

aytish joizki, O‘zbekistonda boshqa 

davlatlardagi kabi xususiy tadbirkorlik 

korxonalarida hisob xizmatlarining aniq 

tartib-taomillari shakllantirilgan. Bu 

jarayon O‘zbekiston Respublikasining 

1996 yil 30 avgustdagi “Buxgalteriya 

hisobi to‘g‘risida”gi (2016 yil yangi 

taxriri) Qonuni bilan tartibga solinsa, 

keyinchalik qabul qilingan boshqa 

hujjatlar orqali milliy hisobchiligimiz 

birmuncha takomillashtirildi. Ammo 

ushbu o‘zgarishlarga qaramasdan biznes 

sub’ektlari boshqaruvi, bir tomondan, 

faoliyatni rivojlantirish va 

moliyalashtirishda yig‘ilib qolgan 

muammolarni hal etishdagi funksionalligi 

o‘z qobig‘idan nariga o‘ta 

olinmaganliklari bilan izohlansa, boshqa 

tomondan esa sezilarli xarajatlar evaziga 

aniqlangan ishlab chiqarish va sotish 

xarajatlari tarkibi hamda moliyaviy 

natijalariga daxldor ma’lumotlar bazasi 

tashqi qiziquvchilar talablariga ham 

shaklan, ham mazmunan mos emas edi. 

Bu esa  ularning e’tiboridan chetda 

qolishiga  asosiy omil bo‘lib 

kelayotgandi. Vaholanki, har qanday 

biznes aniqlik va shaffoflik ta’minlangan 

joyda ravnaq topadi. 

Shuni aytish kerakki, hozirgi 

kunda,  iqtisodiyotning turli sohalarida 

yarim millionga yaqin korxona va 

tashkilotlarda ushbu xizmat turi yo‘lga 

qo‘yilib, hisobdorlik yuritib 

kelinmoqda.  Biroq  bir xildagi 

iqtisodiyotning qonun-qoidalari asosida 

ishlayotgan ikki dunyo (milliy va xalqaro) 

hisob tizimini taqqoslashdagi oraliq 

masofa borgan sari kengayib 

ketmoqda. Buni o‘tgan davrda amalga 

oshirilgan ishlar qadr-qimatini e’tirof 

qilgan holda, aytish lozimki, iqtisodiyot 

ochiqlanmaganligi, erishilgan natijadorlik 

xalqaro maydonda namoyon 

etilmaganligi, ya’ni buxgalteriya hisobi 

va moliyaviy hisobotlarni tayyorlash va 

taqdim etishning amaldagi an’anaviy 

tartibida xalqaro maydonda rasmiy tan 

olingan talablar emas, balki ko‘proq 

milliy iqtisodiyotning ustuvorligi yuqori 

qo‘yilganligi bilan izohlasak to‘g‘ri 

bo‘ladi. Bugun esa muhit tubdan o‘zgardi. 

O‘zbekiston tashqi dunyoga to‘liq 

ochildi.  

Respublikamizda hisob tizimini 

isloh etishdagi olib borilayotgan ishlarni 

ijobiy baholagan holda aytish  mumkinki 

bugungi kunda milliy hisobchilikni 

huquqiy bazasi to‘la  ta’minlandi. Hal 

etilishi lozim bo‘lgan vazifalar belgilab 

olindi. Kichik tadbirkorlik sub’ektlarida 

buxgalteriya hisobi va moliyaviy hisoboti, 

uni tuzish va taqdim etishning konseptual 

asoslarini uslubiy muammolari hal 

etilmoqda. Shu maqsaddan kelib chiqib 

quyidagi xulosa va takliflarni berib 

o‘tamiz. 

Kichik biznes va xususiy 

tadbirkorlik sub’ektlarida buxgalteriya 

hisobi va hisobotni yo‘lga qo‘yishning 

ayrim muammolarini hal etish maqsadga 

muvofiq. Jumladan:  

- Kichik biznes va xususiy 

tadbirkorlik sub’ektlarida moliyaviy 

hisobotlarni xalqaro standartlarga 

moslashtirish bo‘yicha shakllarini tuzib 

chiqish; 

- Kichik biznes va xususiy tadbirkorlik 

sub’ektlarida moliyaviy 

hisobotlar elementlarini qayta ko‘rib 

chiqish; 

- Kichik biznes va xususiy 

tadbirkorlik sub’ektlarida moliyaviy 

hisobotning muhim tamoyillari tavsiflash.  

 

1-jadval. 

Quyidagi tahlil xususiy tadbirkorlik korxonalarida buxgalteriya hisobini 

yuritishning o‘ziga xos xususiyatlari 

T/r 

Tarkibiy 

yo‘nalish 

Xususiy 

tadbirkorlik 

korxonalariga xos 

jihatlar 

Yirik 

korxonalar 

bilan farqi 

Amaliy 

misollar 

Muammolar Takomillashtiri

sh yo‘llari 

1 Hisob 

tizimining 

tashkil 

etilishi 

Soddalashtirilgan 

buxgalteriya 

hisobidan 

foydalanadi; bir 

buxgalter yoki 

autsorsing orqali 

yuritiladi 

Yirik 

korxonalarda 

kompleks ERP 

tizimlari, bosh 

buxgalteriya 

bo‘limi mavjud 

Kichik 

do‘kon, 

go‘zallik 

saloni, kafelar 

Buxgalter 

malakasining 

yetishmasligi 

Elektron hisob-

kitob tizimlariga 

o‘tish, 

buxgalterlar 

malakasini 

oshirish 

2 Hujjat 

aylanishi 

Soddalashtirilgan 

dastlabki hujjatlar: 

schyot-faktura, 

kassa orderlari, 

tovar 
dalolatnomalari 

Yirik 

korxonalarda 

ichki 

reglamentsiyalan

gan hujjat 
aylanish tizimi 

mavjud 

Kundalik 

tushumni 

kassa 

apparatidan 

chiqarish, 
kirim-chiqim 

orderlari 

Hujjatlarni to‘liq 

rasmiylashtirma

slik 

Hujjat 

aylanishining 

elektronlashtirili

shi 

3 Naqd pul 

operatsiyala

ri 

Naqd pul aylanmasi 

katta ulushni 

egallaydi; kassa 

kitobi 

soddalashtirilgan 

Yirik 

korxonalarda 

asosan bank 

o‘tkazmalari 

Terminaldan 

tushum va 

naqd 

tushumlarni 

alohida 

yuritish 

Kassa intizomi 

buzilishi, 

ortiqcha naqd 

pul 

Kassa tartibini 

kuchaytirish, 

ERP orqali 

monitoring 

4 Asosiy 

vositalar 

hisobi 

Ko‘pincha kichik 

qiymatli, tez 

amortizatsiyalanadi

gan aktivlar 

Yiriklarda asosiy 

vositalar ko‘p, 

uzoq muddatli 

amortizatsiya 

Kompyuter, 

mebel, kichik 

uskunalar 

Amortizatsiya 

normalarini 

noto‘g‘ri 

qo‘llash 

Soddalashtirilga

n amortizatsiya 

siyosati 

5 Zaxiralar 
hisobi 

Zaxiralar hajmi 
kichik; 

soddalashtirilgan 

inventarizatsiya 

Yirik 
korxonalarda 

zaxiralar mayor 

hajmda 

Kichik 
do‘konlarda 

kunlik 

inventarizatsiy

a 

Inventarizatsiya 
vaqtida farqlar 

Elektron 
inventarizatsiya 

tizimlari 

6 Soliq 

hisobining 

yuritilishi 

Yagona soliq, 

soddalashtirilgan 

soliq rejimlari 

Yirik korxonalar 

umumiy soliq 

tizimida 

Yagona soliq 

to‘lovi, 

QQSdan ozod 

subyektlar 

Soliq 

tushunchalariga 

to‘liq ega 

emaslik 

Soliq 

maslahatchilari 

xizmatidan 

foydalanish 

7 Moliyaviy 

hisobotlar 

1-shakl, 2-

shaklning 

soddalashtirilgan 

varianti; qisqa 

hisobot 

Yiriklarda MSFO 

talablari asosida 

to‘liq hisobot 

Faqat balans 

va moliyaviy 

natija 

hisobotini 

topshiradi 

Ma’lumotlar 

to‘liq aks 

etmasligi 

Moliyaviy tahlil 

dasturlaridan 

foydalanish 

8 Ichki nazorat 
tizimi 

Kam rivojlangan; 
ko‘pincha rahbar 

nazoratidan iborat 

Yiriklarda audit, 
ichki nazorat 

bo‘limlari 

mavjud 

Tushumni 
rahbarning 

o‘zi tekshiradi 

Firibgarlik, 
xatoliklarning 

oldini olmaslik 

Ichki audit 
funksiyalarini 

joriy etish 

9 Texnologik 

ta’minot 

Aksariyat hollarda 

oddiy hisob-kitob 

dasturlari 

Yiriklarda SAP, 

1C:ERP, Oracle 

Excel yoki 

1Cning 

soddalashtirilg

an versiyasi 

Dasturdan 

noto‘g‘ri 

foydalanish 

Zamonaviy 

raqamli 

platformalardan 

foydalanish 

10 Moliyaviy 

barqarorlikn

i boshqarish 

Qisqa muddatli 

daromad va 

xarajatlarni 

boshqarish muhim 

Yirik korxonalar 

strategik 

moliyaviy 

rejalashtirishga 

ega 

Oylik 

tushumlar 

asosida 

xarajatlar 

rejasi tuzish 

Rejalashtirishnin

g sustligi 

Moliyaviy 

prognozlash 

usullarini joriy 

etish 

Quyidagi tahlil xususiy tadbirkorlik korxonalarida buxgalteriya hisobini 

yuritishning o‘ziga xos xususiyatlarini chuqurroq tushuntirib beradi. 

Hisob tizimining tashkil etilishi. Xususiy tadbirkorlik korxonalarida hisob tizimi 

soddalashtirilgan tartibda yuritiladi, chunki moliyaviy operatsiyalar hajmi yirik 

korxonalarga qaraganda ancha kam bo‘ladi. Odatda korxonada yagona buxgalter 

ishlaydi yoki buxgalteriya autsorsing xizmatidan foydalaniladi. Bu holat xarajatlarni 

kamaytiradi, biroq malaka yetishmasligi tufayli xatoliklar ehtimoli oshadi. 

Yirik korxonalarda esa buxgalteriya bo‘limlari, ichki audit bo‘limi, moliyaviy 

rejalashtirish bo‘limi mavjud bo‘ladi va murakkab ERP tizimlaridan foydalaniladi. 

Hujjat aylanishi, Xususiy korxonalarda dastlabki hujjatlar (schyot-faktura, kassa 

orderlari, dalolatnomalar) soddalashtirilgan shaklda yuritiladi. Hujjat aylanishi uchun 

normativ hujjatlar minimal bo‘ladi. Shu sababli ko‘pchilik korxonalarda hujjatlarni 

huquqiy jihatdan to‘liq rasmiylashtirmaslik aniqlanadi. 

Yirik korxonalarda esa hujjat aylanishi aniq tartib-qoidalarga asoslanadi, har bir 

operatsiya tegishli bo‘lim boshliqlari tomonidan tasdiqlanadi. 

Naqd pul operatsiyalari, Xususiy tadbirkorlikning asosiy xususiyatlaridan biri 

shuki, ularda naqd pul operatsiyalari yuqori ulushga ega. Bu esa kassa kitobini 

muntazam yuritish, kassa kirim-chiqim orderlarini to‘g‘ri rasmiylashtirish, terminaldan 

tushum va naqd tushumni alohida hisobga olishni talab qiladi. 

Kassa intizomining buzilishi ko‘p uchraydigan muammo: ortiqcha naqd tushum 

yoki yetishmovchilik, tasdiqsiz xarajatlar. 

Yirik korxonalar esa asosan bank orqali o‘tkazmalar bilan ishlaydi, bu 

xavfsizlikni oshiradi. 

Kichik biznes va xususiy tadbirkorlik sub’ektlarida moliyaviy 

hisobotlarni tuzish jarayonini zamonaviy axborot texnologiyalari asosida 

tashkil qilish, uning qulay va afzallik jihatlarini ta’kidlash joiz. 

Kichik biznes va xususiy tadbirkorlik sub’ektlarida moliyaviy 

hisobotlarni tuzishda, uning malumotlarini audit qilishda jahon 

mamlakatlarida qo‘llanilayotgan tizimlar bugungi kunda ilg‘or hisoblanadi 

va ularni O‘zbekiston amaliyotida qo‘llash maqsadga muvofiqdir. 

Fikrimizcha, ularni amaliyotga qo‘llash kichik biznes va xususiy 

tadbirkorlik sub’ektlarida moliyaviy hisobotni tuzish vaqtini 

kamaytiradi, hisobot malumotlaridagi ko‘rsatkichlarning ishonchlilik 

darajasini oshiradi, va albatta, buxgalterning ish unumdorligini 

oshirishga xizmat qiladi. 

Xulosa 

Xususiy tadbirkorlik korxonalarida buxgalteriya hisobini yuritish yirik 

korxonalarga nisbatan ancha soddalashtirilgan bo‘lib, ularning tashkiliy va moliyaviy 

imkoniyatlariga mos ravishda shakllanadi. Xususiy biznesning moslashuvchanligi, 

operatsiyalarning ixchamligi, ko‘plab soliq imtiyozlari mavjudligi hisob tizimini 

o‘ziga xos qiladi. Shu bilan birga, buxgalterlik malakasining yetishmasligi, hujjat 

aylanishi tartibining sustligi va kassa intizomining buzilishi kabi muammolar 

samaradorlikka ta’sir ko‘rsatadi. 

Hisobni yuritishda milliy standartlarga rioya qilish, elektron tizimlar 

imkoniyatlaridan keng foydalanish, ichki nazoratni kuchaytirish va zamonaviy 

boshqaruv yondashuvini qo‘llash xususiy tadbirkorlik faoliyatining samaradorligini 

oshiradi. To‘g‘ri yo‘lga qo‘yilgan buxgalteriya hisobi nafaqat soliqlarni aniq hisoblash, 

balki tadbirkorning strategik qarorlar qabul qilishi uchun ham ishonchli axborot 

bazasini yaratadi. 

